ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի անհրաժեշտությունը (նպատակը)

[bookmark: _GoBack]Սույն Նախագծի ընդունումը պայմանավորված է Եվրասիական Զարգացման Բանկի (այսուհետ՝ Կառավարիչ) և Հայաստանի Հանրապետության Կառավարության (այսուհետ՝ Ստացող) միջև 2022թ․ի մարտի 7-ին կնքված համաձայնագրի շրջանակներում Հայաստանի Հանրապետության կողմից ստանձնած պարտավորությունների իրականացման հետ:
Կառավարիչը Ստացողին տրամադրում է դրամաշնորհ 1 719 200 (մեկ միլիոն յոթ հարյուր տասնինը հազար երկու հարյուր) ԱՄՆ դոլարի չափով՝ «Էներգաարդյունավետ տարածաշրջաններ. հասարակական շենքերում էներգախնայողության բարձրացման մեխանիզմների գործարկում և աջակցություն «կանաչ էներգետիկայի» զարգացմանը» դրամաշնորհային ծրագրի իրականացման նպատակով:

	Ընթացիկ իրավիճակը և խնդիրները
	Հայաստանի վերականգնվող էներգետիկայի և էներգախնայողության հիմնադրամի կողմից Համաշխարհային բանկի ֆինանսական աջակցությամբ իրականացված էներգախնայողության ծրագրի արդյունքում Հանրապետության հանրային նշանակության 64 օբյեկտների էներգախնայողությունը միջին հաշվով ավելացել է մոտ 50%-ով։ Ծրագրի արդյունքները հանգեցրել են այս պրոդուկտի մեծ պահանջարկի և ծրագրի ավարտից հետո Հայաստանի վերականգնվող էներգետիկայի և էներգախնայողության հիմնադրամը մշտապես ստանում է բազմաթիվ հայտեր կազմակերպությունների ենթակայության շենքերի էներգաարդյունավետության բարձրացման միջոցառումների իրականացման համար։ Նախագծում ընդգրկվելու նպատակով Հայաստանի վերականգնվող էներգետիկայի և էներգախնայողության հիմնադրամը ստացել է հայտեր Հանրապետության մարզերի շուրջ 20 կրթական և առողջապահական հիմնարկություններից:

	Կարգավորման նպատակը և բնույթը
	Նախագծի կարգավորման նպատակներն են` հասարակական նշանակության շենքերում էներգախնայողության մակարդակի բարձրացումը, աջակցությունը էներգետիկ ծառայություններ տրամադրող սուբյեկտների զարգացմանն ու կայացմանը, ինչպես նաև տեղական ինքնակառավարման մարմինների շրջանում էներգախնայողության վարկերի ներգրավման սկզբունքների, մեխանիզմների և արդյունվետության իրազեկվածության բարձրացումը։
	
	Նախագծի մշակման գործընթացում ներգրավված ինստիտուտները և անձինք	
Կառավարության որոշման սույն նախագծի կազմմանը մասնակցել են ՀՀ տարածքային կառավարման և ենթակառուցվածքների նախարարությունը և Հայաստանի վերականգնվող էներգետիկայի և էներգախնայողության հիմնադրամը:
	Նախագիծը իրականացնելու համար նախատեսվում է ներգրավել Հայաստանի վերականգնվող էներգետիկայի և էներգախնայողության հիմնադրամի 10 հաստիքային աշխատողների, որոնց գծով ծրագրի ընթացքում վարձատրության չափը համաձայն 2022թ․ի ծրագրի բյուջեի կազմում է 13 867 հազար ՀՀ դրամ։ Հայաստանի վերականգնվող էներգետիկայի և էներգախնայողության հիմնադրամի ընթացիկ վերադիր ծախսերի գծով 2022թ․ի բյուջեն կազմում է 377․1 հազար ՀՀ դրամ։ 


	Իրավական ակտի կիրառման դեպքում ակնկալվող արդյունքը
	Էներգախնայողության միջոցառումների իրականացման արդյունքում հասարակական շենքերի էներգաարդյունավետության բարձրացում։
	Էներգախնայողության միջոցառումների մասին տեղեկատվության կազմակերպման արդյունքում իրազեկվածության բարձրացում:

	Կապը ռազմավարական փաստաթղթերի հետ. 
	Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040 թվականը). X․ Էներգախնայողություն բաժնի հանրային և բնակելի շենքերում էներգախնայողությանն ուղղված լրացուցիչ կապիտալ ներդրումները կարող են կազմել առավելագույնը 15%, իսկ էներգիայի տնտեսումը` մինչև 40%: 	Նախնական ուսումնասիրությունների համաձայն բնակելի և հանրային շենքերի արդյունավետ ջերմամեկուսացման միջոցով ջեռուցման համար նախատեսված էներգասպառումը հնարավոր է կրճատել առնվազն 40%-ով: Շենքերում խնայված էներգիայի մեկ միավորի միջին արժեքը կազմում է 1-ից 4 ԱՄՆ ցենտ՝ 1 կՎտժ-ի համար, մինչդեռ Հայաստանի էներգետիկ համակարգի արտադրած էներգիայի միջին արժեքը շուրջ 5 ԱՄՆ ցենտ է: Հանրային շենքերի էներգիայի սպառման հիմնական մասը բաժին է հասնում ջեռուցմանն ու հովացմանը: Էներգախնայողության բարելավման հետ մեկտեղ, սպառողների վարքագծի փոխելու հետևանքով խնայողությունը կհասնի մինչև 60%:
